
MALTA
QORTI TAL-MAGISTRATI
(GHAWDEX)
(GURISDIZZJONI SUPERJURI)
(SEZZJONI GENERALI)

MAGISTRAT DR.
PAUL COPPINI

Seduta ta' I-14 ta' Ottubru, 2014
Citazzjoni Numru. 61/2013

Spiridione u Victor pensjonanti, u Anthony impjegat
governattiv, u Doris armal ta’ Ferdinando Zammit,
ahwa Vella; l-istess Anthony kemm f’ismu proprju kif
ukoll bhala mandatarju ta’ hutu msefrin Emanuel,
George, u Michael, ahwa Vella;

Ursola armla ta’ Luigi Vella; Annamarie mart
Patrcik Farrugia u Gerald impegat, ahwa Vella.

Vs

Dr. Kevin Mompalao li b’digriet tas-17 ta’ Jannar 2012
fl-atti tar-Rikors numru 83/2011 fl-ismijiet “Spiridione Vella et
vs Dr. Kevin Mompalao nomine” gie nomina bhala kuratur

deputat sabiex jirraprezenta lill-wirt gjacenti ta’ Spiridione
Vella gia bin il-mejtin Spiridione u Dolores nee’ Grech.

I1-Qorti,

Rat ir-rikors guramentat li permezz tieghu l-atturi wara li ppremettew:

1. Illi Spiridione Vella, diga bin il-mejtin Spiridione u Dolores nee” Grech
jigi z-ziju patern tal-esponenti Spiridione u Victor pensjonanti, u
Anthony impjegat governattiv, u Doris armla ta” Ferdinando Zammit,
Emanuel, George, Michael, u Gerald ahwa Vella, kif ukoll ta” Luigi
Vella, r-ragel tal-esponenti Ursola Vella, u missier Annamaria Farrugia
u Gerald Vella;

2. Illi dan Spiridione Vella kien emigra lejn 1-Amerka, u ilu nieqes minn
Malta u hadd ma sema’ hbaru ghal ferm iktar minn ghaxar (10) snin;

3. Illi l-esponenti ma jafux x'seta’ gara minn Spiridione Vella, u
ghalkemm jafu li kien miet u kellu ghaxart itfal, qatt ma kellhom
kuntatt ma” dawn it-tfal ghajr ghal kif sejjer jigi spjegat hawn taht, la
jafu x’jisimhom, jekk dawn ghadhomx hajjin jew mejtin u gatt ma
semghu bi hbarhom;

4. Illi minn ricerki fir-registru pubbliku, irrizulta 1li l-assenti ma kienx
ghamel testmenti pubblici;

5. 1Illi l-eqreb qrabat ta’ Spiridione Vella huma n-neputijiet tieghu, ulied
huh Michael Vella - u ¢joe l-esponenti ahwa Vella ulied Michael, u
ulied huhom l-iehor il-mejjet Luigi Vella, ¢joé Annamaria Farrugia u
Gerald Vella;

6. Illi Luigi Vella kien miet fil-hamsa u ghoxrin (25) ta’ Jannar elfejn u
sitta (2006), u skont it-testment tieghu fl-atti tan-Nutar Enzo Dimech
tal-erbatax (14) ta” Ottubru elfejn u tlieta (2003) huwa halla 1-uzu u
uzufrutt tal-beni tieghu lil martu Ursola Vella, u bhala eredi universali
tieghu liz-Zzewg uliedu Anna Marie Farrugia u Gerald Vella. 1d-
dikjarazzjoni ta’ trasferiment causa mortis tieghu saret fl-atti tan-Nutar
Maria Grima fit-tnejn (2) ta” Mejju elfejn u sitta (2006);

7. 1lli sa fejn jafu l-esponenti l-unici assi spettanti lil Spiridione Vella
jikkonsistu fir-rikavat nett mill-bejgh ta” terz indiviz minn fond fi Triq
Marina Xlendi, liema bejgh kien gie awtorizzat b’sentenza moghtija
minn din 1-Onorabbli Qorti fil-kompetenza kontenzjuza taghha fil-
kawza fl-ismijiet “Spiridione Vella et vs Dr Kevin Mompalao noe” tas-
6 ta’” Gunju 2012. Skont dik is-sentenza, sehem l-assenti nbiegh bi
prezz ta’ € 85400 (hamsa u tmenin elf u erba’'mitt euro), izda minn dak
il-prezz tnaqqgset is-somma ta” € 5978 (hamest elef disa” mija u tmienja
u sebghin euro) oltre l-ispejjez u drittijiet tal-kuratur deputat biex
b’hekk fadal disponibbli inqas minn tmenin elf euro (€80,000); Stante li
fl-atti ta’ dik il-kawza hemm annessi numru ta’ dokumenti rilevanti
ghat-talba odjerna, l-esponenti hawnhekk jaghmlu piena riferenza
ghall-atti processwali ta” dik il-kawza;

8. Illi permezz ta’ zewg rikorsi pprezentati quddiem il-Qorti tal-
Magistrati (Ghawdex) Gurisdizzjoni Volontarja, Rikors Numru
131/2012 u Rikors Numru 95/2013, l-esponenti talbu li dik 1-Onorabbli
Qorti  tapplika fir-rigward tal-assenti Spiridione Vella d-
dispozizzjonijiet tal-Artikoli 205 et seq tal-Kodici Civili billi:

a. Fl-ewwel lok, tawtorizza lill-esponenti sabiex iwettqu ricerka fir-
registru ta’ din il-Qorti u fir-registru tal-Qorti ta’ Malta sabiex
jivverifikaw jekk Spiridione Vella kienx ghamel xi testment sigriet;

b. F'kaz li jinsab testment sigriet, tordna 1-ftuh ta’ tali testment sigriet
u dan kollu fit-termini tal-Artikolu 205 tal-Kap. 16;

c. Tordna Il-pubblikazzjoni tad-debiti bandi fit-termini tal-istess
Artikolu 205 u tal-Artikolu 195 tal-Kap. 16;

d. Tawtorizzahom jidhlu fil-pussess provvizorju tal-beni tal-assenti,
fit-termini tal-Artikolu 208 tal-Kap. 12, b’dan li l-garanzija li
ghandha tigi pprovduta minnhom sabiex ikun jista’ jsehh dan
ghandha tigi stabbilita billi jittiehed kont tal-fatt li l-unici assi li
kellu Spiridione Vella jikkonsistu fir-rikavat nett hawn fuq
imsemmi.

9. Illi bid-digriet taghha tal-21 ta’ Jannar 2013, fl-atti tar-Rikors Nru.
131/2012, u digriet iehor tas-7 ta” Awwissu 2013 fl-atti tar-Rikors Nru.
95/2013, dik 1-Onorabbli Qorti kienet ¢cahdet it-talbiet taghhom ghall-
istess ragunijiet elenkati fir-risposta tal-kuratur Dr. Kevin Mompalao;
u fl-ahhar digriet fuq imsemmi ikkonkludiet i “l-uniku mezz biex id-
digriet moghti minn din il-qorti fil-21 ta’ Jannar 2013 jigi varjat

(tenendo kont 1li xejn ma tbiddel) huwa billi l-istess rikorrenti
jipprocedu fil-kontenzjuz”.

10. Illi f'dawk ir-risposti, (li bagghu qatt ma gew innotifikati lill-esponenti

11.

jew lill-avukat taghhom prorpju ghaliex il-kuratur naqas milli jhallas
id-debita notifika, jew talinqas jibghat kopja elettronika lill-esponenti -
u dan minkejja li I-avukat sottoskritt kien enfazizza kemm mal-kuratur
kif ukoll mal-qorti dwar l-importanza li tali risposti jigu hekk notifikati
qabel ma jinghata digriet finali) il-kuratur kien sostna li lI-procedura
invokata mill-esponenti “hija applikabbli ghal meta persuna tkun
assenti fis-sens li tkun ghebet minn dawn il-gZejjed u hadd ma sema
biha aktar, fis-sens li tali persuna tkun sparixxiet u giet dispers b’'mod
li ma jkunx maghruf jekk din il-persuna ghadhiex hajja jew mejta”;

Ili I-kuratur kien imbaghad sostna dan l-argument tieghu billi rrefera
ghal dak li sema wahda mir-rikorrenti tghid waqt il-pubblikazzjoni
tal-kuntratt ta” bejgh tal-fond fix-Xlendi, Ghawdex;

12.11li I-esponenti xejn ma huma konvinti la mill-kontenut tar-risposta tal-

kuratur u lanqas bid-digriet finali tal-Qorti Volontarja u ghaldagstant
geghdin jagixxu fil-kontenzjuz quddiem din 1-Onorabbli Qorti kif
diretti minn dik il-Qorti.

13. Fl-ewwel lok, ma huwiex minnu li d-dispozizzjonijiet tal-Artikolu 205

et seq jirreferu biss ghal meta persuna tkun sparixxiet minn dawn il-
Gzejjer. Id-definizzjoni ta” “assenti” taghtihielna I-ligi stess, fl-Artikolu
193, u ma hemm xejn f'din id-dispozizzjoni li tillimita l-applikabbilta
tat-Titolu relativ ghal xi hadd li jkun sparixxa jew ikun gie dispers.
Difatti dan 1-Artikolu jghid semplicement:

“Dak illi ma bagax jidher f'Malta, minghajr ma jkun hemm ebda
ahbar tieghu, jitgies assenti ghall-finijiet tad-disposizzjonijiet ta’
dan it-Titolu”.

Ma hemm xejn f'dan 1-Artikolu li jindika li huwa rikjest li I-persuna li

ghandha titqies assenti tkun sparixxiet jew ghebet f'¢cirkustanzi misterjuzi

jew tragici - ghall-kuntrarju, l-esponenti jistghu jiccitaw diversi
okkazjonijiet, kemm f'Malta kif ukoll quddiem din 1-Onorabbli Qorti fejn

persuni li jkunu emigraw u imbaghad hadd iktar ma jkun sema’ hbarhom
jigu ddikjarata assenti fit-termini ta” dan 1-Artikolu.

14. Element iehor li jsostni t-tezi tal-esponenti huwa I-fatt li 1-ligi stess
tikkontempla 1-kaz fejn l-assenti “jigi lura” (ara 1-Art. 202 tal-Kap. 12)
mentri fl-Artikolu 220 tipprospetta 1-kaz 1i l-assenti “jigi lura” bhala
alternattiva ghall-kaz fejn jinsab li dan “ghadu haj” tant li dawn iz-
zew§ kazijiet huma mifruda minn xulxin bl-avverbju “jew”.

15. L-esponenti jissenjalaw ukoll li I-fatt minnu nnifsu li min ikun emigra
u ma regax irritorna lura Malta jkollu l-ulied ma jostakolax I-
applikazzjoni tad-dispozizzjonijiet ta’ dan it-Titolu. Fl-ahhar mill-
ahhar, il-pussess ta’ hwejjeg l-assenti jinghata lill-eqreb qrabat tal-
assenti li jkunu jinsabu f'Malta biss provvizorjament. U l-legizlatur
innifsu jipprospetta l-kaz li wara li jkun inghata l-pussess provvizorju
lil min jitgies imsejjah ghal dak il-pussess, jigi I'quddiem xi persuna
jew persuni li ghandhom jedd aqwa ghall-pussess tal-hwejjeg tal-
assenti f’ Artikolu 219.

16. L-esponenti jirrilevaw li l-informazzjoni li huma ghandhom dwar it-
tfal prezuntivi ta” Spiridione Vella ma hijiex tali li tippermetti li jsir il-
process ta” dikjarazzjoni ta” assenti fil-konfront taghhom. Il-persuna li
l-kuratur sema’ titkellem dwar ulied l-assenti hija Carmen Vella, mart
l-esponenti Spiridione Vella. Din Carmen Vella ddikjarat bil-gurament
x'kien gara meta ghexieren ta” snin ilu u l-affidavit taghha diga gie
pprezentat fl-atti tar-Rikors Nru. 95/2013 quddiem il-Qorti Volontarja.

17.U finalment, l-esponenti jissottomettu li skont it-tezi proposta mill-
kuratur, il-hwejjeg tal-assenti sejrin jibqghu dejjem fi speci ta” limbu
ma jistghu jintmessu minn hadd ghaliex galadarba Il-esponenti
kellhom xi hjiel li l-assenti kellu l-ulied ma tistax issir talba ghall-
pussess, anki provvizorju ta’ hwejgu, filwaqt li galadarba l-esponenti
ma ghandhomx informazzjoni bizzejjed dwar dawn l-ulied bhal
perezempju l-isem taghhom, l-istat taghhom, fejn setghu kienu
jogghodu, id-data tat-twelid taghhom, ma tistax issir procedura fir-
rigward taghhom.

Talbu lil din il-Qorti:

1. Fl-ewwel lok, tawtorizza lir-rikorrenti sabiex iwettqu ricerka fir-
registru ta’ din il-Qorti u fir-registru tal-Qorti ta” Malta sabiex
jivverifikaw jekk l-imsemmi Spiridione Vella kienx ghamel xi
testment sigriet;

2. Fkaz li jinsab testment sigriet, tordna I-ftuh ta’ tali testment sigriet
u dan kollu fit-termini tal-Artikolu 205 tal-Kap. 16;

3. Tordna Il-pubblikazzjoni tad-debiti bandi fit-termini tal-istess
Artikolu 205 u tal-Artikolu 195 tal-Kap. 16;

4. Tawtorizzahom jidhlu fil-pussess provvizorju tal-beni tal-assenti,
fit-termini tal-Artikolu 208 tal-Kap. 12, b’dan li l-garanzija li
ghandha tigi pprovduta minnhom sabiex ikun jista’ jsehh dan
ghandha tigi stabbilita billi jittiehed kont tal-fatt li l-unici assi li
kellu Spiridione Vella jikkonsistu fir-rikavat nett hawn fuq
imsemmi;

5. Ghal dan il-ghan, jekk hemm bzZonn, tordna r-revoka tad-digrieti
tal-Qorti tal-Magistrati (Ghawdex) Gurisdizzjoni Volontarja tal-21
ta’” Jannar 2013, fl-atti tar-Rikors Nru. 131/2012, u l-iehor tas-7 ta’
Awwissu 2013 fl-atti tar-Rikors Nru. 95/2013.

Bl-ispejjez u bl-ingunzjoni ghas-subizzjoni, li ghaliha minn issa huwa

ingunt.

Rat ir-risposta guramentata tal-konvenut nomine fejn e¢c¢epixxa:

1. Illi qabel xejn il-kummenti zejda kontenuti f'paragrafu ghaxra (10) tar-
rikors guramentat ghandu jigu mhassra ai termini ta’ l-artikolu 159 (2)
tal-Kap 12; kuntrarjament ghal dak allegat I-kuratur dejjem prezenta t-
tieni kopja biex tigi notifikata lir-rikorrenti u kuntrarjament ghal dak
allegat, kuratur deputat ma jhallasx tan-notifiki, ghaliex tali issir bla
hlas. Jekk ir-rikorrenti ma gewx notifikati huwa responsailita’ ta” 1-
amministrazzjoni tal-Qorti. Ghalhekk kummenti frivoli ma hux
posthom fir-rikors guramentat u dan skont ma jipprovdi l-artikolu 159
tal-Kap. 12;

2. Illi fil-mertu, Spiridione Vella ma huwiex assenti fit-termini tal-ligi.
Spiridione Vella kien emigrat fl-esteru fejn miet u fejn ghadhom jghixu

wliedu. Galadarba l-atturi stess jafu li miet fl-esteru, dan ma jistax
jikkwalifika bhala “dak Ii ma baqax jidher f Malta, minghajr ma jkun hemm
ebda ahbar tieghu’ fit-termini tal-artikolu 193 tal-kap. 16 tal-Ligijiet ta’
Malta. U ghalhekk l-provvedimenti kollha invokati minn l-attuir a bazi
tat-titolu VII tal-Kap. 16 ma humiex applikabbli ghal kaz odjern;

3. Illi I-mejjet Spiridione Vella ma huwiex u gatt ma kien assenti. Assenti
hija dik il-persuna li giet dispersa jew li tkun halliet dawn il-gzejjer u
hadd ma jaf x’sar minnha u jekk hix hajja jew mejta. Galadarba hemm
gharfien tal-mewt ta’ Spiridione Vella (haga kkonfermata bil-gurament
tir-rikors guramentat), dawn il-provvedimenti ma japplikawx, u se mai
japplikaw l-provvediment ghal wirt battal. Fil-fatt hu notat illi I-
esponenti hwa nominat ‘bhala kuratur deputat sabiex jirraprezenta lill-wirt
djacenti ta” Spiridione Vella” u mhux f'vesti ohra. Bit-tezi ta” l-atturi kull
min jemigra minn Malta u jibqa jghix fl-esteru ghandu jigi meqjus bhala
assenti u tinfetah is-successjoni tieghu lokalment favur haddiehor - tezi
li zgur ma ssibx il-komfor tal-ligi;

4. Di piu hu maghruf ukoll illi hemm ulied il-mejjet Spiridione Vella u li
dawn ma jistghax jinghad li ma hemmx ahbarhom ghaliex kif
jikkonfermaw l-attur xi snin ilu dawn gew Malta u anke ghamlu
kuntatt ma l-atturi;

5. Illi l-assi tal-mejjet Spiridione Vella qatt ma jistghu jispettaw lil atturi,
izda ghandhom jisgettaw jew lil eredi huma jew fin-nuqqas lil wirt
battal, li ghalieh imbaghad japplikaw il-provvedimenti l-ohra tal-ligi;

6. Illi ghalhekk ma hemm lok illi jigu revokati id-digrieti moghtija mill-
Qorti ta” Gurisdizzjoni Volontarja u wisq anqas illi jintlaqghu t-talbiet
attrici;

7. 1Illi din ir-risposta ged issir u ged tigi kkonfermata bil-gurament mil-
kuratur esponenti li ghandu konoxxenza tas-suespost - b’riserva ta’
risposta ulterjuri f'’kaz illi I-kuratur jirnexxilu jigbor aktar informazzjoni
dwar il-wirt minu rapprezentat.

Rat l-atti u dokumenti kollha tal-kawza.

Rat l-atti tal-kawza: Rikors Guramentat Numru 83/2011fl-istess ismijiet,
dec¢iz minn din il-Qorti, diversament ippresjeduta, fis-6 ta’ Gunju 2013, u
tar-Rikors Numru 42/2012 quddiem din il-Qorti fil-Gurisdizzjoni
Volontarja taghha, t-tnejn allegati permezz tad-digriet tat-12 ta” Novembru
2013.

Rat in-Noti tal-Osservazzjonijiet tal-kontendenti.

Rat li I-kawza thalliet ghal-lum ghas-sentenza.

Ikkunsidrat:

Illi permezz ta’ din il-kawza l-atturi qed jittentaw jiksbu Il-pussess
provizorju tal-assi ta’ ¢ertu Spiridione Vella a bazi tal-artikolu 208 tal-
Kap.16, wara li jsiru l-proceduri rikjesti mil-ligi u ndikati minnhom fil-
kawza taghhom. Il-konvenut nomine ged jopponi, ghax jikkontendi li 1-
persuna koncernata ma tinkwadrax ruhha fid-definizzjoni ta’ persuna
assenti moghtija fl-artikolu 193 tal-Kodi¢i Civili. Il-konvenut nomine ged
jidher f'din il-kawza fil-vesti tieghu ta’ kuratur tal-wirt gjacenti tal-
imsemmi Spiridione Vella, wara li kien gie nominat minn din il-Qorti fil-
Gurisdizzjoni Volontarja taghha,! sabiex jirrapresenta dan il-wirt fi
proceduri li kellhom jittiehdu sabiex tinbiegh bil-procedura kontemplata
fl-artikolu 495A tal-Kap.16 proprjeta” fix-Xlendi, i minnha Vella kellu
sehem indiviz.2 L-assi tieghu f'dawn il-gzejjer jidher li jikkonsistu
unikament f'sehmu mir-rikavat ta” dan il-bejgh.

Mill-estratt tac-certifikat tat-twelid ta” Spiridione Vella jirrizulta li dan
twieled fis-sena 1899, u allura kieku ghadu haj, illum ghandu mija u
hmistax il-sena. L-atturi, i huma neputijet jew proneputijet tieghu, jghidu
li kien emigra lejn 1-Istati Uniti tal-Amerika izjed minn sebghin sena ilu, u
qatt izjed ma semghu ahbaru. Jafu pero’ li kellu ghaxart itfal u “I-esponenti
ma ghandhomx illum kuntatt ma’ dawn l-ulied u ma jafux min jirrapresentahom
fMalta jew ghandu I-prokura taghhom.” Dan kienu kkonfermawh bil-
gurament taghhom fir-Rikors Guramentat li kien sar taht il-procedura
kontemplata fl-artikolu 495A tal-Kap.16.* Jidher li xi zmien ilu, tal-inqas

! Ara atti tar-Rikors nru.42/2012
2 Ara atti tal-kawza: 83/2011

¥ A fol.23 tal-process

* Ara atti tal-kawza 83/2011

wahda minn dawn uliedu kienet ghamlet zjara ' Ghawdex u anke ltaqghet
mal-qraba taghha.5

Li jrid jigi deciz ghalhekk huwa jekk f'dawn i¢c-¢irkostanzi, ghandhomx
dritt l-atturi juzufruwixxu ruhhom mill-fakoltajiet kontemplati mil-ligi fl-
artikoli fil-Kodici Civili li jirrigwardaw il-persuni assenti, u partikolarment
dawk dwar il-pussess provizorju ta” hwejjighom, taht l-artikoli 205 - 222
tal-Kap.16. L-artikolu 193 tal-Kap.16 jiddefinixxi persuna assenti bhala
“dak illi ma baqax jidher f'Malta, minghajr ma jkun hemm ebda ahbar
tieghu.” Ma jidhirx li kaz simili qatt gie ttrattat mill-qrati taghna, u l-kawzi
li saru, dejjem kienu jikkonc¢ernaw persuni li kienu jirrisjedu f'dawn il-
gzejjer u ghebu f'dagqa wahda minghajr ebda spjegazzjoni jew wara xi
disgrazzja maghrufa, imma fejn il-katavri taghhom baqghu ma nstabux.

[I-Kodic¢i Civili l-antik taljan jaghti definizzjoni simili ghal taghna imma
piuttost izjed spjegattiva. “La persona che ha cessato di comparire nel
luogo del suo ultimo domicilio o dell’ultima sua residenza, senza che se
ne abbiano notizie, si presume assente.”” Ikun ghalhekk floku li wiehed
jara x’ghandha xi tghid id-dottrina taljana f’'dan ir-rigward. Ir-Ricci, l-istess
awtur iccitat estensivament mill-atturi fin-Nota tal-Osservazzjonijiet
taghhom jindika zewg kondizzjonijiet sabiex persuna tkun tista titqies
bhala ‘assenti’. “...I"una l'aver cessato la persona di comparire nel luogo del suo
ultimo domicilio; ’altra, la mancanza di qualsiasi notizia in ordine alla persona
scompasa,.,” u jkompli jispjega li “...in quest’ultima condizione sta
precisamente la sostanza del concetto giuridico dell’assenza. Se dunque si
domanda che cosa sia I’assenza, si puo’ rispondere, consistere essa nella incertezza
della sorte toccata a colui che scomparve dall ultimo suo domicilio.

Se domandiamo in che consiste la presunzione della legge, ci si risponde, la
medesima non consistere in alto se non nella deduzione che il legislatore trae di un
fatto ignoto da un fatto noto.

% Ara xhieda ta’ Carmela Vella tat-18 ta’ Frar 2014
® Ara sentenzi citati mill-konvenut nomine fin-Nota tal-Osservazzjonijiet tieghu
" Art.20 tal-Kodici tal-1865

Ora in materia d’assenza, quale puo’ essere il fatto noto su cui fondare la
presunzione del legislatore, dal momento che esso stesso ci dice, non consistere
I'assenza se non nello stato d’incertezza relativamente alla persona scomparsa. E’
impossibile adunque che l'assenza consista in una presunzione di vita o di morte,
quando manca il fondamento alla presunzione, qualunque essa siasi.

L’assente pertanto non si presume ne’ vivo ne’ morto. Di lui si sa solo che
e’scomparso dal luogo del suo ultimo domicilio, ma s’ignora completamente che ne
sia avvenuto dopo questo tempo. In questo stato d'incertezza la legge non presume
alcun che, si preoccupa solo dei beni dell’assente, dei suo figli minori e provede agli
uni e agli altri.” 8

I1-Pacifici-Mazzoni jaghti din it-tifsira: “Assente in senso volgare chiamasi
quegli che non e’ presente in un luogo determinato, e quegli che si trova lontano
del suo domicilio o della sua residenza attuale. In senso giuridico chiamasi assente
quegli che s’ignora se sia vivo o morto, per non essere comparso piu’ nel luogo del
suo ultimo domicilio o della sua ultima residenza, e non aver dato di se’ notizie.

Stante questa sostanziale differenza fa gli assenti in senso giuridco e i non presenti
0 i lontani, non sono applicabili agli ultimi le disposizioni legislative
riguardanti i primi.” ?

L-istess fid-Digesto Italiano jigi mghallem li: “... non bisogna confondere la
non presenza coll’assenza. La prima tieni bensi’ della seconda, ma non e’ la
seconda: puo’, cioe’ la non-presenza presentare i diversi caratteri che si riscontrano
pure dall’assenza, quali l'allontanamento dal proprio domicilio e residenza,
l'ignoranza nella quale in generale si versa sul luogo in cui l'allontanatosi si trovi,
ed anche la mancanza d’ogni sua notizia.

Ma la grande differenza fra questo stato e quello della vera assenza consiste in cio’
che nel primo gli accennati fatti possono spiegarsi ancora con naturali circostanze,
quali: breve tempo decorso dall’allontanamento, una ragione di commercio, ecc.,

& Corso Teorico-Pratico di DirittoCivile vol.I pte.Prima para.179 pag.290-291
® Istituzioni di Diritto Civile vol.ll. para.93, pag.134

senza che ancora intevenga ragionevolmente quella incertezza sulla esistenza o
meno che e’ la vera caratteristica dell’assenza propriamente detta, e che si trova in
minore o maggior grado in tutti i periodi di essa.

La legge dunque nel titolo di assenza, ...non si occupa della prima, bensi soltanto
della seconda delle accennate situazioni di fatto: non, dunque, della non-presenza,
ma della vera assenza.” 10

Applikati dawn il-prin¢ipji ghall-kaz in ezami, nsibu illi:

1. L-atturi stess kienu gia rrikonoxxew li Spiridione Vella kien mejjet meta
istitwew il-procedura taht l-artikolu 495A, u nfatti dik il-kawza saret
kontra kuratur in rappresentanza tal-wirt gjacenti tieghu, u mhux ta’
persuna assenti;

2. meta miet Vella ma kienx domiciljat jew residenti Malta; anzi qalu I-
atturi stess li kien ilu li emigra lejn 1-Amerika izjed minn sebghin sena
qabel;

3. ma kienitx allura persuna “scomparsa” li ma jafux x’sar minnha, kif gie
mfisser fil-brani c¢itati hawn fug;

4. la huwa ammess li Vella kellu ghaxart itfal, l-angas ma jistghu
jippretendu l-atturi li ghandhom xi drittijiet fuq l-assi tieghu bhala eredi
ex lege, ghax certament xi uhud minn dawn it-tfal jew xi dixxendenti
ohra ta” Spiridione Vella ghadhom hajjin;

5. zgur li ma setghetx kienet l-intenzjoni tal-legislatur, li nafu li mexa fuq
il-prin¢ipji kontinentali bbazati fuq il-Code Napoleon, bhal ma kien il-
Kodici taljan, 1li kull min jemigra jigi klassifikat bhala assenti,
semplicement ghax mhux maghruf l-indirizz attwali tieghu; kull ma
jenhtieg huwa dagsxejn ta’ sforz u rieda tajba biex jigu ntrac¢cjati dawn
id-dixxendenti ta” Spiridione Vella, halli jkunu jistghu eventwalment
jirreklamaw dak li gustament jispetta lilhom, u li bhal issa qged jigi
adegwatament ittutelat mill-kuratur nominat.

Y\ol.IV Pte.l, voce Assenza, pag.957 para. 36

F'tali ¢irkostanzi hija I-fehma ta” din il-Qorti li Spiridione Vella ma jistax
jigi klassifikat bhala persuna assenti ghall-fini tal-artikolu 193 tal-Kodici
Civili, u konsegwentement l-atturi m’ghandhom l-ebda dritt juzufruwixxu
ruhhom mill-proc¢eduri kontemplati mil-ligi ghall-pussess provizorju tal-
assi tieghu.

Ghaldagstant tiddecidi I-kawza billi, filwaqt illi tilga’ 1-e¢cezzjonjiet tal-
konvenut nomine, tichad it-talbiet attrici, bl-ispejjez kontra l-atturi.

< Sentenza Finali >

